
FONDACIJA HASTOR U NOVU
SKOLSKU GODINU ULAZI SA

Fondacija Hastor nastavlja s trendom
povecanja brojnosti stipendista.

U odnosu na prethodne, u ovu Skolsku godinu
ulazimo s rekordnim brojem stipendista ¢ime

jo§ jednom potvrdujemo da smo najveca
fondacija u Bosni i Hercegovini. U 2016/2017.
Skolskoj godini stipendirat ¢éemo ukupno 1714
stipendista Sirom podrucja Bosne i Hercegovine,
a nasa Fondacija je od ovog mjeseca bogatija
za 454 novih stipendista. Podsje¢amo, prije
deset godina potpisani su prvi ugovori o

pristiglih molbi

“Probajte nesto.

Ako ne funkcionise,
probajte nesto
drugo. Nema te ideje
koja je previse luda.”

N Jim Hightower

stipendista!

stipendiranju, a od pocetnih 304 stipendista
stigli smo do impresivne brojke od njih 1714.
U toku su potpisivanja ugovora o stipendiranju
u mnogobrojnim opc¢inama Sirom BIH. Nasim
novim, ali i postoje¢im stipendistima zelimo
puno srece i uspjeha u novoj Skolskoj godini!
DZulisa Otuzbir

\o
~

N

|

RO

1900 1341 obilazak 748
: zasjedanje poslanih i T unos obrazaca bodovanje kandidata sa
pregled molbi Komisije obrazaca za Egg}_gt‘; u bazu FH obrazaca najveéim
stipendiranje brojem bodova
D)

ST

45 4

NOVIH STIPENDISTA

e



=

N

FONDACIJA

HASTOR

NOVOSTI

BIHEVIORALNA EKONOMIJA,

NEUROEKONOMIJA | NEUROMARKETING

U subotu, 13. augusta u prostorijama ASA Prevent grupacije, odrzan je
jo$ jedan mjesecni sastanak studenata Stipendista Fondacije Hastor. Kao
I obi¢no, sastanku su prisustvovali studenti stipendisti iz raznih gradova
Bosne i Hercegovine. Bez obzira na predeni put i rane jutarnje sate, studenti
Su pokazali iznimnu Zelju za radom i druzenjem.

Berina Barakovi¢, stipendistica druge godine
Filozofskog fakulteta u Tuzli, za ovu priliku
pripremila je posebnu prezentaciju na temu
‘Bihevioralna  ekonomija,  neuroekonomija
i neuromarketing’ koja je ujedno i jedna
od obaveznih tema za mjesec septembar

na terenskom volontiranju. Ovaj mjesecni
sastanak iskoristili smo u svrhu osmisljanja §to
interesantnijih ideja za rad nasih volontera sa
stipendistima osnovnih i srednjih $kola.

Sta je to neuroekonomija i neuromarketing,
kako obicne reklame utjecu na nase izbore

“Svakog dana
ponest korpu zemlje
na isto mjesto i
sazidacées planinu.”

Konfutije

u zivotu, kako se za$tititi od socijalnog
marketinga, na koji nacin napraviti vlastitu
reklamu i Sta je mo¢ ubjedivanja? - sve su to
teme koje je Berina uz razne primjere pokusala
pribliziti nasim stipendistima. Neuroekonomija
je pojam sa kojim se vrlo cesto srecemo, mada
vecina ljudi ne zna tacno objasnjenje i nacin
na koji ona funkcioniSe. NajviSe istraZivanja
u ovoj oblasti uradili su poznati ekonomisti
Daniel Kahneman i Amos Tversky, koji su
2002. godine za teoriju ‘Kako ljudi upravljaju
rizikom' dobili Nobelovu nagradu. Medutim,
pored mnogobrojnih nadina za objasnjenje
te pokuSaja zastite od iste, neuroekonomija
i neuromarketing se iz dana u dan sve vise
razvijaju. Nakon poucnog teorijskog dijela,
nasi studenti imali su i praktiénu radionicu.
Podijeljeni u grupe, dobili su odgovarajuce teme
na koje su trebali napraviti reklamu, sa kojom
bi na najbolji moguéi nacin prodali proizvod,
sa posebnim akcentom na mo¢ ubjedivanja.
Studenti su zaista imali mnostvo ideja, te su
svojim prezentovanjem i zajednic¢kim druzenjem
uljepsali i ovaj mjesecni sastanak.

“Na danaSnjem sastanku sam zaista uzivala
pricajuci o temi koju volim i prou¢avam na svom
fakultetu. Zahvalna sam Fondaciji, koja mi je
pruzila priliku. Bio je uZitak raditi sa pametnim i
visokoobrazovanim ljudima. Sa sastanka nosim
samo pozitivne utiske i nakon diskusije sa
svojim kolegama, mogu re¢i samo da ostajem
optimisti¢na po pitanju budu¢nosti moje zemlje
i njenog napretka”, kazala je oduSevljena Berina.

Hanka Mujkic¢

Ovomjesecno izdanje biltena odlucili smo posvetiti uspjehu i najuspjesnijima. Fondacija Hastor se itekako ponosi uspjesima svojih
stipendista. Svojim radom i zalaganjem stipendisti Fondacije Hastor jo$ su jednom dokazali da se trud itekako isplati te da je obrazovanje
uistinu izbor pobjednika. S ponosom vam predstavljamo ucenike generacije osnovnih i srednjih $kola.

PREDSTAVLJAMO VAM UCENIKE GENERACIJE

Fondacija Hastor u svojim redovima broji najuspjesnije stipendiste. Da je to uistinu tako, potvrdili sunam nasi ucenici-
stipendisti koji su ove godine u svojim skolama dobitinici najviSeg priznanja koje jedan ucenik moze steci, a to je
priznanje ucenika gneracije. U nastavku vam predstavljamo nase stipendiste koji su zasluZeno stekli epitet ucenika
generacije, i koji su jos$ jednom potvrdili da im je mjesto medu najuspjesnijima - u Fondaciji Hastor.

BERISA MUHAREMOVIC

Osnovna skola

Berisa Zivi sa roditeljima, Cetira brata i dvije sestre u Konjevi¢ Polju, gdje je pohadala Osnovnu Skolu Petar Koci¢, a iz
koje je ove godine izasla kao ucenica generacije. Ovu titulu je stekla svojim predanim radom i zalaganjem, $to pokazuje
i Cinjenica da je od prvog do devetog razreda imala odli¢an uspjeh i bila aktivna u Skolskim sekcijama i takmiCenjima.
Veliku ljubav gaji prema knjizi i iz tog razloga slobodno vrijeme uvijek iskoristi da pro€ita neku knjigu. Njena Zelja je
da u iduéem periodu koji stoji ispred nje uspjeSno zavrsi Srednju medicinsku Skolu i upiSe fakultet. Berisa kaze da
je Fondacija Hastor za nju od velikog znacaja, jer joj pomaze da se dalje Skoluje i obezbjeduje uslove za uspje$nije
obrazovanje. Ona se nada da ¢e i u buduc¢nosti nastaviti sa dosadasnjim radom i da ¢e steci jos viSe znanja i uspjeha.

ILVANA JUSIC

Osnovna skola

llvana je zavrSila Osnovnu Skolu Konjodor kao ucenica generacije i upisala Medicinsku $kolu u Bihaéu. Ona Zivi u BuZimu
sa ocem, majkom i sestrom, ali od septembra ¢e poceti stanovati u Bihacu. llvana je veoma kreativna i vrijedna osoba, pa
je i nagradena titulom ucenice generacije svoje Skole. Ona voli prirodu i cesto fotografiSe razne detalje iz prirode i prirodu
opcenito, $to joj je i hobi. Ona planira u skoroj buduénosti da zavrsi srednju Skolu sa odli¢nim uspjehom i da se upise
na fakultet za koji misli da ¢e joj omoguciti posao u struci koju voli. Za nju Fondacija Hastor predstavlja mnogo toga,
ali istice koliko joj je prvenstveno pomogla u dosadasnjem Skolovanju i kaze da ¢e nastojati da to opravda sa odli¢nim
uspjehom i jos veéim trudom, zalaganjem i raznim priznanjima.

ALMIR MUJACEVIC

Osnovna skola

Amir je zavrsio Osnovnu $kolu “Tinja” u Tinji iz koje je iza$ao kao ugenik generacije. Zivi u Tinji sa mamom, sestrom i
nanom. Koliko je predan skoli i koliko se trudi i zalaze za uspjeh je pokazala i njegova titula. Ove godine ¢e poci u prvi
razred Srednje medicinske Skole u Tuzli. Almir je veliki zaljubljenik u sport, pa on svoje slobodno vrijeme koristi kako
bi igrao fudbal, odbojku i stoni tenis. Nakon $to zavrsi srednju $kolu nada se da ¢e upisati Medicinski fakultet koji ¢e
mu ostvariti san da postane doktor. Stipendista Fondacije Hastor je ve¢ tri godine, za koju ima samo rijeci hvale jer ta
podr§ka mu je od velikog znacaja za dosadasnje Skolovanje, kao i za buduce obrazovanje i nizanje uspjeha.

ALDINA DELIC

Osnovna skola

Aldina Deli¢, stipendistica iz mjesta Mosorovac u blizini Lukavca, zavrsila je 0S Prokosoviéi. Zivi sa roditeljima, sestrom
i nanom. S obzirom da puno vremena provodi uceci, ima vrlo malo slobodnog vremena koje obi¢no provodi na raznim
Skolskim takmicenjima. Za titulu uCenice generacije kaZe kako je trebalo puno truda i odricanja od svakodnevnih
obaveza. Sto se buduénosti tice, upisala je gimnaziju jer smatra da je vrlo dobra osnova za svaki naredni izbor fakulteta.
Fondacija Hastor joj pruza kontinuiranu podrsku u Skolovanju, a i Zivotu opéenito. Istice kako je vrijeme provedeno sa
nasim volonterima vrlo korisno i zanimljivo i kako se uvijek unaprijed raduje druzenjima, te se nada da ¢e jo$ dugo
godina ostati dio ove velike porodice.

INDIRA DZANIC

Osnovna skola

Nasa stipendistica iz Brckog je jos jedan od ponosnih ucenika generacije osnovnih Skola. Zavrsila je Sedmu osnovnu $kolu
u Gornjem Rahicu. Uz veliki trud i mno$tvo provedenih sati u mukotrpnom ucenju, te raznim vrstama takmicenja stekla
je titulu uéenice generacije. U buduénosti Zeli da se bavi medicinom pa je samim tim i upisala srednju Poljoprivrednu
i medicinsku Skolu u Br¢kom, smjer medicinski tehni¢ar. Slobodno vrijeme u toku ljetnog raspusta najvise provodi
kuhajuéi. Takoder, voli koSarku i odbojku. Isti¢e kako joj volontiranja sa stipendistima volonterima Fondacije Hastor
uvijek iznova pomazu u ucenju i izgradnji njene licnosti. “Fondacija Hastor je doista jedno veliko iskustvo, nadam se da
¢u uz odlicne rezultate jo§ dugo godina ostati njen stipendista.”

RAMIZ TURIC

Srednja Skola

Devetnaestogodi$njak Ramiz Turi¢ iz Novog Travnika takoder je jedan od uspje$nih stipendista i u¢enika generacije
srednjih Skola. Osnovnu $kolu zavrsio je u Opari, a srednju matemati¢ko-informaticku gimnaziju u Travniku, oba puta
prosjekom 5,0. Slobodno vrijeme provodi kao aktivni volonter u OU Nova Vizija sa kreativnim radionicama i upoznavanjem
novih ljudi. Voli biciklizam, razne timske sportove kao i ¢itanje. Kao redovan student primljen je na Masinski fakultet u
Sarajevu u nadi da ¢e njegovo znanje jednog dana biti od velike pomo¢i drugim ljudima.

“Tek sada, kada postajem zreliji i bivam prinuden na razne Zivotne situacije sve mi viSe postaje jasan znacaj stipendije.
Osje¢am se pocaséen $to sam u drustvu ovih ljudi, znajuéi koliko je moj put ka obrazovanju uz njih olak$an. Kao
stipendista ove velike Fondacije, na sebi uvidam promjene u izgradnji svoje licnosti koje sam zacijelo stekao provodeci
vrijeme sa ostalim volonterima Fondacije. Fondacija Hastor je uistinu dar svakom uceniku sa odredenim ciljevima.”

DINA OSMANOVIC

Srednja Skola

Pohadala gimnaziju u MjeSovitoj srednjoj $koli Kalesija. Zivi sa roditeljima i mladom sestrom. Slobodno vrijeme
najcesce provodi u prirodi ili itajuci razne knjige. Nakon uspjesno zavrSene srednje Skole, Dina ée obrazovanje nastaviti
na Internacionalnom Burch Univerzitetu u Sarajevu, gdje je odabrala smjer genetike i bioinZenjeringa. Otkriva da ju je ovaj
fakultet privukao zbog nastave na engleskom jeziku, i smatra da je genetika danas veoma cijenjena u svijetu i time se
namjerava baviti u buduénosti.

,Podrska Fondacije Hastor mi zna¢i mnogo. Upravo Fondacija je razlog zasto sam bila u moguénosti da upisem zeljeni
fakultet. Osim finansijske podrske, na volonterskim satima napredujem mnogo i razvijam se kao licnost.”

|

AMRA REDZIC

Srednja Skola

Amra je srednjoskolsko obrazovanje zavrsila u Srednjoj struénoj $koli u Janji, na smjeru Ekonomija, pravo i trgovina te
stekla zvanje trgovacki tehniGar. Zivi u Janji sa roditeljima, djedom i tetkom. Svoje slobodno vrijeme koristi da pomogne
roditeljima u kuénim i bastenskim poslovima, takoder voli da $eta i Cita knjige. Voli raditi s djecom pa je zato upisala
Pedagoski fakultet u Bijeljini, smjer razredna nastava. Istice da podrska Fondacije Hastor, narocito ona finansijska,
predstavlja veliki oslonac i olakSava zivot njoj i njenoj porodici.

Hanka Mujkic / Sadzida Kosovac / DZulisa Otuzbir

»Buduénost ostaje onima koji vjerwju u ljepotu svojih snova.“

/ STIPENDISTA MJESECA

Eleanor
Roosevelt

AMIRA JAHIC

Ovomjesecna stipendistica mjeseca je Amira Jahic, studentica Internacionalnog
univerziteta u Gorazdu. Ovu titulu ponijela je zahvaljujuci svom zalaganju i
posvecenosti Fondaciji Hastor.

Osnovnu i srednju Skolu zavrsSila je sa odlicnim uspjehom, te je iz jedne i druge Skole uspjela izaci
kao ucenica generacije. Nakon toga odlucuje studirati psihologiju na Internacionalnom univezitetu u
Gorazdu. U slobodno vrijeme voli da Cita i piSe tekstove o svakodnevnim dogadajima i pojavama, kao i
o zivotu opéenito. Koliko je Amira posvec¢ena Fondaciji Hastor pokazuje to $to svakog mjeseca dolazi
iz Gorazda u Sarajevo da volontira 2 sata u nasim prostorijama, mada to zapravo nije duzna jer su po
pravilu u nasim prostorijama duzni volontirati studenti sa sarajevskih univerziteta. Stipendistica je ve¢
10 godina, dakle od samog osnivanja nase Fondacije.
KaZe da je velika Cast odrasti uz ovakvu podrsku, a za sve njene uspjehe tvrdi da je zasluzna upravo
Fondacija Hastor jer bez nje ona danas ne bi bila ovo $to jeste. Kada je pitate $ta joj znaci Fondacija
Hastor uvijek ¢e vam odgovoriti kako joj znaci sve.
Amira kaze da ako imas cilj naci ¢e$ i put, s ciliem pred o¢ima i najsporiji napreduju brZe nego oni najbrzi
bez cilja. Ovaj moto joj pomaze da ustraje i dalje sa svojim ciljevima i radi na izgradnji svoje licnosti.
SadZida Kosovac

/ RAD MJESECA

Alma Ahmetovié
Osmaci

——

SVECANA AKADEMIJA

Svecanom akademijom koja je u petak 16.09. odrzana u Gradskoj Vijecnici
u Sarajevu, Fondacija Hastor obilieZila je desetogodisnjicu postojanja i
kontinuirane podrske mladima i obrazovanju. Sve¢ana akademija je odrzana
simbolicno na datum potpisa prvog ugovora o stipendiranju. Ova svecanost
je bila odlicna prilika da brojnim zvanicama predstavimo rad Fondacije
Hastor, Sta smo postigli do sada, koji sunam planovi za buducnost, kao i ono
¢ime se najvisSe ponosimo, a to su uspjesi nasih stipendista.

Naime, sve je pocelo 2006. godine kada je UCitelj
Ramo kroz ruralna podruéja i mjesta naseljena
daleko od skolskih ustanova zapoCeo svoju
potragu za prvim stipendistima. Upornoscu
i zeljom za uspjehom, poceli smo sa 300, a
danas, nakon deset godina postojanja brojimo
¢ak 1714 stipendista.

“Tokom deset godina rada Fondacija je
podrzala obrazovanje preko 2300 mladih
osoba, uspostavili smo aktivnu saradnju sa 98
opcina, preko 300 Skola u BiH te brojimo vise
od 100.000 volonterskih sati koje su stipendisti
i volonteri proveli pomazuéi jedni drugima
i rade¢i za lokalnu zajednicu. Fondacija je
vremenom izgradila poseban sistem i nacin
rada, zahvaljuju¢i kome je danas prepoznatljiva
na prostorima cijele Bosne Hercegovine”
istakao je Ucitelj Ramo na Svecanoj akademiji,
dodajuéi da i biliku kada zaljevamo ona
procvjeta, a ne kada pomazemo djeci da nam

ona nece uzvratiti.

“Nasa misija je udruZivanje raspolozivih
finansijskih i ljudskih resursa, kao i njihovo
efikasnije usmjeravanje sa ciljem dugoro¢nog
poboljSanja kvaliteta obrazovanja. Fondacija,
osim §to u Skolovanju podrzava talentovanu
djecu/omladinu, daje priliku i marginaliziranoj
djeci za koje obrazovanije, usljed teske socio-
ekonomske situacije, predstavlja  skoro
nepremostiv izazov." rekao je Seid Fijuljanin,
direktor Fondacije Hastor.

SveCana akademija bila je idealna prilika
za predstavljanje najuspjesnijih bivsih, ali i
sadasnjih stipendista, kako matematicara,
inovatora, umjetnika, knjizevnika, muzicara, tako
i dobitnika najveéih drzavnih i internacionalnih
priznanja. Da stipendisti Fondacije Hastor
doprinose njenom radu i jacanju govori i
¢injenica da su kreirali i aplikaciju koja ¢e u
narednom periodu olaksati administrativni rad

»Uspjeh vam
neée sam doéi. Vi
morate iéi prema

njemu.“

Marva Collins

i monitoring u Fondaciji Hastor. Posebnu tacku
za ovu svecCanost pripremili su stipendisti,
studenti Muzicke akademije i tako uljepsali
cjelokupnu ceremoniju.
Nadamo se da ¢e Fondacija Hastor uz temelje
stare deset godina nastaviti nizati uspjehe,
te da ¢e ojacati nasu Bosnu i Hercegovinu za
jo§ mnogo obrazovanih ljudi i lidera. “ldemo
dalje!” porucio je prijatelj Fondacije gospodin
Senad Hadzifejzovi¢, koji je na ovoj svecanosti
iskoristio priliku da mladima prenese svoje
motive za uspjeh. Svima prisutnima su se jo$
jednom zahvalili stipendisti i Upravni odbor uz
moto "OBRAZOVANJE JE IZBOR POBJEDNIKA!"
Hanka Mujkic

stipendistal

mladih osoba podrzali
tokom deset godina rada

opéina

volonterskih sati

Skola u BiH saradivalo sa
Fondacijom

“Nije sve u
pobjedi, sve je u
Zelji za pobjedom.”

Vince Lombardi

Kako sam pronalazio bisere Fondacije Hastor

Prije deset godina, u aprilu 2006 godine, mi je osnivac Fondacije Nijaz
Hastor rekao da se upoznam sa pravilima Fondacije i da vidim Sta ja
mogu uraditi. Objasnjavao mi je kako je on to zamislio, a ja sam ga slusao
svim svojim Culima, i uSima i o¢ima i srcem i duSom, jer je to Nijaz umio
lijepo da mi docara.

Razumio sam da zeli pomoci djeci, a posebno djeci iz seoskih podrucja
koja su udaljenija od grada da se Skoluju i postanu akademski gradani, jer
samo pametni i obrazovani ljudi mogu zemlju izgraditi da se u njoj moze
lijepo u miru od svog rada zivjeti. Sjecam se, govorio je da ¢e Fondacija
Hastor pomagati djecu novcem, ali i knjigama i priborom, pa i u ucenju u
vidu volonterskih ¢asova. Ucit ¢emo ih da ne budu egoisti nego da i oni
prema svojim moguc¢nostima pomazu drugima.

Shvatio sam da je ovo jedan vrlo plemenit posao pa sam dan kasnije sa
mojom Zenom veé bio u Zepi i Mededi kod Visegrada, zatim na terenima
Olova, Kladnja, Vlasenice, Milica, Bratunca i Srebrenice. Odlazio sam
u sela po 50 kilometera udaljena od grada. Te godine odabrali smo
preko 300 djece iz siromasnih porodica, djece koja zele da uce, koja
su u septembru poceli dobijati novac u vidu stipendije od Fondacije
Hastor. Taj posao odabira djece nastavio sam i narednih godina, jer se
broj stipendista pove¢avao svake godine. Udem u selo i pitam one koje
sretnem mogu li mi reci koje su najbogatije porodice u selu. Kad mi kazu
onda ponovo pitam koje su najsiromashnije, i kad mi kazu, ja odlazim u te
porodice, pitam roditelje i odrasle ¢lanove porodice kako i od ¢ega Zive, a
djecu kako uce, dokle se misle Skolovati i jesu li odlucili $ta Zele postati.
Eto tako je bilo i u Livnu. Prikupljene podatke prezentiram Komisiji za
dodjelu stipendije Fondacije Hastor. Tako smo se predstavili u velikom
broju gradova, op¢ina, Skola. U tom predstavljanju pomogli su nas i
mediji. Razradili smo i sistem po kome nas zainteresovani mogu pronaci
da im pomognemo, a i da nam pomognu.

Sa svakim stipendistom potpisujemo ugovor da se zna §ta su Cija
prava, a Sta obaveze. Od stipendista traZimo da dobro uce i primjerno
se vladaju i da u toku mjeseca volontiraju 10 sati, a zauzvrat Fondacija
im daje stipendiju za osnovce 100, srednjoskolce 150, a studente 250
konvertibilnih maraka, 12 puta u godini plus bonus trinaesta stipendije
za ucenike koji poprave svoj uspjeh i studente koji poprave svoj prosjek
za jednu cijelu ocjenu. Cesto odlazim na volonterske sastanke gdje
razgovaram sa prisutnim stipendistima koji me upoznaju sa radom i
ucenjem, pricaju mi o zivotu u porodici, u $koli, u drustvu uopste. U jednom
takvom razgovoru, Meho mi rece: ,Kad sam dobio ruksak od Fodacije
Hastor ba$ sam mu se obradovao iako je i moj bio dobar. Ali sam se
mnogo viSe obradovao kad sam vidio osmijeh i radost na licu Fehima kad
sam mu poklonio moj dotadasnji ruksak.” Na jednom od tih sastanaka
stipendista Fondacije Hastor, DZevada, mi ispri¢a da su u njenoj kuci prvih
godina od stipendije ve¢inu novca davali za brasno i druge namirnice, ali

FONDACUA

ih je kasnije krenulo, sad ona od svake stipendije nesto pokloni komSinici
Fehimi koja ima tri brata i dvije sestre, a nemaju stalnih primanja. 1z ovih
razgovora zakljucujem da je dobrim dijelom postignut dio cilja - da i oni
nekome pomazu.

Kao dugogodiSnj prosvjetni radnik, tacnije ucCitelj, objasnjavam
studentima stipendistima Sta je dobro a Sta ne valja, a oni to pricaju
osnovcima i srednjoskolcima kojima ova saznanja postaju prihvatljivija
i rado ih slusaju i poslu$aju jer ih ¢uju od osoba skoro sebi ravnih po
godinama. Tako Fondacija Hastor odvaja od ulice, cigareta, alkohola,
droge i drugih poroka jako veliku brojnost djece. Semir mi na jednom
sastanku rece: ,UCitelju Ramo, ja sam stipendista Fondacije Hastor ve¢ 8
godina i za to vrijeme viSe imam volonterskih Casova nego ucenik u Skoli
za godinu dana koji ima 7 ¢asova dnevno.” Pogledah ga s nepovjerenjem.
Uzeh kalkulator i uvjerih se. To me usmjeri ka matematici. Samo prosle
godine 1393 stipendiste puta 12 mjeseci je 16.716 mjeseci, puta 10 sati
je 167.160 sati Sto je Fondacija Hastor odvojila mladu li¢nost od loSeg
drustva i usmjeravala je kako da postane pravi ¢ovjek lijepog ponasanja,
a ne izgrednik.

Ramo Hastor
Govor sa Svecane akademije

